
UIT DIE KAJUIT 
Respek: Ons het hierdie week afgeskop met ons karakterbouprogram en by 
Maandag se saalopening het juffrou Melanie Smit die eerste waarde, nl. 
respek aan die leerders bekendgestel.  ‘n Paar praktiese wenke is aan die 
leerders gegee om hulle touwys te maak hoe om meer respekvol op te tree.  
Hierdie wenke sluit die volgende in: 

• Hoe lyk respek?  Soos om te groet, te help en jou beurt af te wag; en 

• Hoe klink respek? Soos om respekvol te praat deur woorde soos 
asseblief, jammer en dankie te gebruik, ook om te groet. 
Wanneer almal met respek optree hoef daar eintlik geen reëls by die skool te 
wees nie, omdat almal dan ander mense, hul besittings en die omgewing in ag 
sal neem.  Ons as ouers moet natuurlik die regte gedrag en hoe ons met ander 
mense praat by ons kinders versterk deur self só op te tree.  Die grootste 
voorbeeld van iemand wat respek gewys het kry ons natuurlik by Jesus, wat 
almal – groot en klein, ryk en arm met ewe veel respek hanteer het en ek is 
seker Hy verwag van ons om mekaar te respekteer.  Iemand het een keer gesê: 
“God kyk met sagte oë na ons.  Ons moet ook so na ander mense kyk.”  
Onthou die goue reël van respek: Doen aan ander wat jy aan jouself gedoen wil 
hê.  Seën vir almal.  (U kan gerus die Pitkos vir ons ouers artikel lees wat 
vandag op D6 gestuur word.  Dit sal voortaan maandeliks uitgestuur word 
en belangrike aspekte aanspreek wat u tuis kan gebruik) 
Dr. André Smith 
 

BELANGRIKE INLIGTING EN UITSLAE
 

1. Skoolfonds vir 2026 
Baie dankie aan al ons ouers wat reeds hul skoolfonds vir die jaar betaal het.  Skoolfonds 
vir 2026 is as volg vasgestel: 

• Graad 1 – 7: R14 400 per jaar 

• Graad R: R14 800 per jaar 

• Graad RR: R16 000 per jaar 

• Graad RRR: R19 500 per jaar 
Ouers wat aansoek wil doen vir skoolfondskwytskelding of -verligting kan die nodige 
dokumente by die finansiële kantoor afhaal.  Alle aansoeke moet teen 13 Februarie, 
tesame met die stawende dokumente, by die skool ingedien word. Ouers wat skoolfonds 
vooruit betaal teen einde Februarie ontvang 5%-korting op die jaar se skoolfondsrekening.  
Kontak Anneke Harmse met enige navrae.  
 

2. Interhuis-atletiek 
Weereens baie dankie vir elkeen se ondersteuning by die Interhuis-atletiekbyeenkomste.  
Die spanuitslae was as volg: 

• 1ste:  Dolfyne – 834 punte 

• 2de:  Marlyne – 750 punte 

• 3de:  Tunas – 739 punte 

• Geesbeker: Tunas 

“Respect is a two-way 

street, if you want to get 

it, you’ve got to give it.” 

R.G. Risch 

2026 SKOOLKWARTALE 

1ste: 14 Januarie – 27 Maart 

2de: 8 April – 26 Junie 

3de: 21 Julie – 23 September 

4de: 6 Oktober – 9 Desember  

Afrikaanse idioom 
van die week 

 

Iemand touwys maak:  

Iemand leer om iets te doen. 

 

100% Parkies 

 



3. Geen skool vir graad 4 – 7 leerders vandag, 30 Januarie nie 
Daar is geen formele skool vir die graad 4-7 leerders vandag, Vrydag 30 Januarie nie 
aangesien die personeel by die Seksie B-atletiekbyeenkoms werksaam is.  Daar sal wel 
‘n toesigklas wees vir leerders wat nie toesig by die huis het nie.  Die Graad RRR – 3 
leerders gaan wel aan met normale skoolaktiwiteite en móét skool toe kom. 
 

4. D6-toepassing 
Alle kommunikasie by die skool geskied deur die D6-kommunikasiestelsel (blou 
toepassing). Ouers en leerders word op die stelsel geregistreer sodat kommunikasie en 
inligting maklik deurgestuur kan word aan u as ouer.  Indien u nog nie die toepassing 
(App) vanaf u foon of rekenaar se Play store afgelaai het nie, versoek ons dat u dit asb. 
so spoedig moontlik sal doen sodat u op hoogte van sake kan bly. 
 

5. Kwartaalprogram: 
Die volgende datums kan by die kwartaalprogram gevoeg word: 

• 31 Januarie  Eden-skaak (Diaz) 

• 13-15 Februarie:  Landsdiens Streekkamp (Sedgefield) 

• 14 Februarie:  Eden-skaak (Sao Bras) 

• 21 Februarie:  Loerie-skaaktoernooi (George-Suid) 

• 8 Maart:   Doxa Deo skole-aand (Leiers) 
 

6. Swem 
Tydens die 4de Eden A-liga gala het die volgende swemmers goed presteer: 

• Ané Venter:  Vyf 1ste plekke en twee 2de plekke 

• Markus van Schoor: Vier 3de plekke, een 4de en een 5de plek 

• CJ Venter:  Twee 4de plekke, een 6de plek en twee 7de plekke 
Baie geluk aan hierdie swemmers met die mooi prestasies.   
 

7. Tennis 
Baie geluk aan Martin Kriek wat in die o/13 Eden-tennisspan opgeneem is.  Baie sterkte 
met die wedstryde wat voorlê. 
 

8. Buite-aktiwiteite 
Hengel: Fourie van Rensburg (o/13B) en Lea Barnard (o/13 Jonge Dames) het aan die 
Suid-Afrikaanse Varswater Oewerhengel Federasie kompetisie deelgeneem en albei is 
verkies tot die SA Junior span.  Baie geluk! 
Dans: Amy Lombaard, Mianke Kirsten en Storm du Toit het aan die Stars of the Universe 
kompetisie deelgeneem.  Amy behaal ‘n silwermedalje en Mianke ‘n goue medalje.  
Beide het ook tydens die Talent Africa kompetisie Federasie kleure ontvang en gaan 
Suid-Afrika by die internasionale kompetisie verteenwoordig.  As span het die drie ‘n 
platinum toekenning vir Lyrical en ‘n silwer-toekenning vir jazz ontvang.   
Tweekamp: Baie geluk aan Milané Belstead wat ‘n 11de plek behaal het in die o/11-
afdeling en in die provinsiale span ingesluit is. 
 

9. Lojaliteitsprogramme 
Ons is baie dankbaar vir alle besighede en instansies wat die skool ondersteun.  Astron 
Energy D’Almeida en Kwanonqaba Apteek is twee van hierdie besighede wat ook 
lojaliteitsprogramme geloods het waarby die skool voordeel trek wanneer u van hul 
dienste gebruik maak.  Ondersteun hulle gerus en maak so ‘n  bydrae tot die skool. 
 

10. Personeelverjaardae  
Baie geluk aan die volgende personeel wat verjaar: 

• 6 Februarie: Franco Engelbrecht 

• 7 Februarie: Cherese Crause 
 

11. Save Our Souls (SOS)  
Ons is opgewonde dat Save our Souls (SOS) weer ‘n aanvang gaan neem.  Dit word 
losweg gebasseer op die ou CSV.  Elke Vrydagoggend 07:00-07:25 kom ons in die saal 
bymekaar om saam te sing en ‘n geestelike boodskap te ontvang.  Die eerste byeenkoms 
vir die jaar is op 6 Februarie en alle leerders is welkom. 

Kontak ons:  
Kaapweg 49 Mosselbaai  

Posbus 96, Mosselbaai , 6500   

Tel: 0 44  691 1020/1              

Epos: navrae @lspark .co.za 

www. laerskool park .co.za  

NUWE BANKBESONDERHEDE  
Naam: Laerskool Park  

Bank: Standard Bank  

Rekeningnommer: 060822643  

Tipe rekening: Business Current 

Account  

Takkode: 051001 (George)  

Verwysing: Familiekode  

 

 

 

NB: Nuwe bankbesonderhede 

 

NB! 

VOLGENDE WEEK SE PROGRAM  
 

Ma, 2 Feb : Krieket: o/11 & o/13 vs George -

Suid  (Tuis)  

Di, 3 Feb :  Diskonto boekuitstalling  

Wo, 4 Feb:  Swem: Greenwood Bay gala  

                 Diskonto boekuitstalling  

                 Wêreld Hardopleesdag        

Do, 5 Feb: Diskonto boekuitstalling                                                                                 

Vr, 6 Feb : BELONINGSDAG  

                Swem : Eden - swemgala (Park)  

 

     

 

 

 

 



 

 















 



  



  


